3. ikasgaia









ANIZTASUNEKO EREMUAN, 

ELKARBIZITZA BIDERATZEKO BALIABIDE JURIDIKOAK

1.- Integrazioa, irizpide nagusi


Orain arte ikusitakoaren arabera: Gizarte batean diferentziaren aurrean eskaini daitezkeen erantzun politikoen artean, gaur egun gomendatzen dena, landu ditugun araudi eta idatzietan, kulturartekotasuna da. 

Kulturartekotasuna kontzeptuarekin adierazi nahi da, eremu batean kultura desberdinak egonda, beraien artean berdintasuneko egoeran, elkarri eragitea, partekatutako adierazpide kulturalak sortuz; adierazpide hauek elkarrizketa eta elkarrekiko errespetuaren bitartez lortutakoak izango dira. 

Definizio hau jasotzen da UNESCO-k emandako konbentzioan, kultura-adierazpenen babes eta sustapenerako, 2005ekoa
. EK-ko 96. artikuluak adierazten duenaren arabera, EK-ko 10.2 artikuluarekin batera, Estatu espainiarrean indarrean sartu zenetik, 2007ko martxoan, indarrean dagoen ordenamendu juridikoaren parte da. Beraz, eremu juridikorako lotesle izango da.

Ikusi dugunaren arabera, Estatu espainiarrak sinatu dituen nazioarteko tratatuak kontutan hartuta, hala nola kide den nazioarteko organismoetatik ondorioztatzen diren dokumentuetan, argi gelditzen denez, indarrean dagoen ordenamenduan kontutan hartzekoak dira: kulturartekotasuna, kultura aniztasuna (babestu beharreko balio gisa), kultura dibertsitatea (gizon-emakume guztien ondare) eta kultura arteko elkarrizketa. 

Ildo horretan, aipatzekoa da Europar Batasuneko Oinarrizko Eskubideen Karta. Bereziki  22.art-a non adierazten den: Europar Batasunak errespetatzen dituela kultura-, erlijio- eta hizkuntza-aniztasuna edo dibertsitatea. Kontuan hartzekoa ere 21. art-a non adierazten den: diskriminazio oro debekatuta dagoela, bereziki arraza, jatorri etniko edo sozialagatikoa, hala nola berezitasun genetiko, hizkuntza, erlijio edo uste sendoengatikoa, edo minoria nazional bateko kide izateagatikoa
. 
Kontuan hartzekoa ere, Eskubide zibil eta politikoen Nazioarteko Ituna, bere 27. artikuluan
.

Ikasgai honen helburua da, aniztasun edo dibertsitateko eremu batean,  elkarbizitza bideratzeko ezagutzen diren hainbat tresna aipatzea.


Dibertsitatearen inguruan sortzen diren arazoen aurrean, hauei irtenbidea emateko, orain arte hainbat aukera proposatu dira. 
Horiekin lotura dute, integrazio eta inklusioaren ideiak.

Horrek zer esan nahi du? Norberak bere diferentziarekin, dituen desberdintasunak izanda ere, bere burua gizarte bateko kide dela ikustea; gizarte bateko kide izatearen kontsiderazioa duela, alegia. 

Hortik gizartearen kohesioa
, elkarbizitza baketsua deitu ohi dena lortzearen bidean.


Gizarte kohesioa bideratzeak hainbat eremuko faktoreak barnebiltzen ditu, esaterako, ekonomikoak (bizitza duina bideratzeko minimoak), juridikoak (eskubide eta askatasunak aitortuz era efektiboan), kulturakoak, antropologikoak besterik beste. 

Integrazioaz ari igarenean, azken finean, gizarte batean dauden gehiengo eta gutxiengo arteko harremana kontutan izan beharrekoa da
. 


Gizarte batean bizi diren gutxiengoak, bertako partaide dira. Bizikidetza baketsua deitu ohi zaion egoera bideratzeko, herritarrei dagozkien eskubide eta askatasunak aitortuz eta eraginkorrak izan daitezen neurriak hartuz, bideratu beharrekoa da gizartea anitzetan integrazio edo inklusioa, saihestuz, nahitaezko asimilazioa, akulturalizazioa ekarriko dituzten aukerak. 

Ildo horretan kokatzen da kulturartekotasunaren proposamena.

Jada aipatu dugu, Espainiako estatuan, azken bi hamarkadetan bereziki eman den atzerriko immigrazio prozesua baino lehenago ere, bazeudela bertan erlijio-gutxiengoak, hitzkuntza-gutxiengoak, hala nola gutxiengo nazionalak, nolabait gehiengo baten aurrean beraien identitate propioei eusteko ahaleginetan zebiltzanak. 

Oro har, erabili daitekeen termino zabalago bat gutxiengo kulturalarena izan daiteke (minorías culturales); izan ere, kultura terminoan barneratu badaitezke elementu etniko, linguistiko, nazional edo erlijiosoak. 

Orokorrean hitz egiteko, gutxiengoak gizataldeak dira identitate-elementu bereziak dituztenak hala nola kultura-erakunde komunak, errituak, ohiturak, erlijio, hizkuntza, historia komuna, besterik beste, elkarrekin identifikatu eta bildu, elkartu arazten dituztenak
.

Estatu espainiarraren barruan, nolabait, bertako edo autoktono ziren gutxiengoekin batera, azken hamarkadetan, dibertsitate foku nagusi gisa, immigrazioak eragindakoa izan da. Nagusiki hauei begira, talde honen integrazioa bideratzeko gauzatu dira kontzeptu-kategoriak hala nola tresna batzuk aztertuko ditugu. 
1.- Herritartasun inklusiboa


Gizarte inklusibo baten eraikuntzan herritar orok (bertako nahiz immigrante edo etorkin direnak) bere ekarpena egingo du berdintasuneko egoeran, aukera berdinak edukiz eta gizarte horretako kide direla sentituz. 


Ildo honetan kokatzen da aipatu dugun herritartasun inklusiboaren kontzeptua (ciudadanía inclusiva).

Alegia, ez da berria adieraztea egungo gizarte anitzetan, herritartasunaren (ciudadanía) kontzeptua aldatu beharrekoa dela. Doktrinak eutsi ohi du, herritartasuna ezin dela izan nazionaltasunaren sinonimo. 


Doktrinaren atal batek dio, nazionaltasuna alde batera utziz, egungo gizarte pluralak, gizarte kohesionatuetan bilakatu nahi badute, eskubide eta betebeharren aitorpen eta egikaritzan (ejercicio), berdintasuna gorde beharko litzatekeela kide guztientzako
.


Zenbait autorek
 diote herritartasun/ciudadanía kontzeptuak (tradizionalak diren ius soli edo ius sanguini irizpideekin batera, orain arte nagusi direnak nazionaltasuna lortzeko eta hortik herritartasuna) berarekin dakarrela, elkarbizitzarako paktu edo itunaren ideia. 

Hau da, gizarte plural eta multikulturaletan, gizartearen kohesioa eta elkarbizitza baketsua bideratzeko zailtasunak handiak izaten dira. Horiek gainditzeko negoziazioa eta adostasuna (consenso) bitarteko izan daitezke. 

Eremu honetan kokatzen da konstituzio-ituna (pacto constitucional) deitu ohi dena. Autore batzuentzat, integrazioa bideratzeko hainbat konpromiso ekarriko lituzke gizarte osorako:


a) Etorkin edo immigrantearentzat, komunak diren hainbat balio ezagutu eta onartzea (asumir), hauen kontra doazenak baztertuz. Bide batez, onartzea ere, balio hauetan oinarrituta eta pertsonaren duintasuna edo giza eskubideen garapenerako emandako jarduera-arauak.


Hemen kokatuko ditugu 2. ikasgaian aipatu ditugun balio gorenak EK-ko 1.1 (berdintasuna, askatasuna, justizia, pluralismoa) eta 10.1ean (pertsonaren duintasuna eta nortasunaren garapen librea) aitortutakoak eta horren proiekzio diren oinarrizko eskubideak.


Beti ere gomendagarri ikusten da ere, harrera gizartean berezkoak, propioak diren balioak ere ezagutzea. Hori bideratu beharko litzateke, noski, kulturartekotasuna ardatz hartuta, akulturalizaziorik gabe.
b)  Harrera komunitateak konpromisoa hartu beharko luke, inmigrante edo minoritario diren gizabanako edo taldeek dituzten balio desberdinak (historia, ohitura, tradizio, erlijio etab.), berezko identitatearen adierazgarri direnak, errespetatzea, beti ere aipatutako balio komunekin kontraesanean ez badaude.
c) Estatuak, botere publikoek, ardura hartuko dute behar diren neurriak hartzeko, aipatutako balioak ezagutu daitezen. 


Batetik, elkarbizitza demokratikorako komunak diren balio eta printzipioak, ez bakarrik haurrei, baita eskola-sistematik at dauden helduei ere. Bestetik bideak eraikiko dira ere, komunitate bakoitzarenak espezifikoak diren balioak ezagutu daitezen.

Helburu izango da beti, komunitate arteko, kultura arteko elkarrizketa bideratzea. Aniztasuna, elkar aberasteko aukera moduan ikusita; komunitate integratua lortzeko bidean.

Aipatzen den integrazioak konpromiso hauen onarpena ekarri beharko luke. Gizarte berri batean barneratzeak ekarri beharko luke horiek ezagutu eta onartzea. Bide batez, jaiotzaz gizarte horretako kide direnek ere, onartu beharko dituzte gizarteko kide berrien balore desberdinak, aipatutako mugekin.


Oinarri hauen gainean, eraiki ahal izango da herritartasun inklusibo eta plurala deritzona.


Aurrerago aztertuko dugun moduan, helburu hauek lortzeko bidean, ezinbesteko izango da balio, printzipio eta eskubide horiek ezagutzea. 


Hezkuntza-sistemaren zeregina handia da hori lortzeko bidean. 


Horretaz gain, gizartearen eraikuntzan partaidetza aktibo bat ahalbideratu behar da. Horretarako bideratu behar dira partaidetzarako eremuak, gai publikoetan hala nola eremu publikoen eraketan, herritar berrien partaidetza bideratuz.


Kontsideratzen da egungo gizarte pluralak gizarte inklusiboak izateko, eta ildo horretatik bideratu elkarbizitza baketsua deitu ohi dena, ezinbesteko ikusten dela, herritar orori legeak aitortutako eskubide zibiko, sozial, ekonomiko eta kulturalak bermatzea, hala nola dagozkion betebeharrak. 


Immigranteak, etorkinak ere herritar kontsideratu behar dira gizartea inklusibo izateko. 

EK mailan, 13.1 artikuluan adierazten da atzerritarrei dagozkiela bertako Lehenengo Tituluan aitortutako eskubide eta askatasunak, legeek eta tratatuek adierazitako moduan
. 


13.2an adierazten da, EK-ko 23. artikuluan aitortutako eskubidea gai publikoetan parte hartzeko eskubideari buruz, nagusiki partaidetza politikoaren bitartez bideratu dena, hauteskunde gaien inguruan, adierazten da, espainiarrak bakarrik izango direla titularrak; salbu utziz, elkarrekikotasun (reciprocidad) irizpideak jarraituta, tratatuz edo legez eta udal-hauteskundeetako sufragio aktibo eta pasiborako eskubideari dagokionez adieraziko dena.

Beraz, partaidetza politikoari dagokionez, EK-k aurreikusten du hauteskunde lokaletan atzerritarrek izan dezaketen eskubidea botoa emateko, beti ere elkarrekikotasun irizpidea jarraituta, legez edo tratatuz aurreikusten bada, udal-hauteskundeetako sufragio aktibo eta pasiboari dagokionez, EK 13.2 art. 

Bestelako partaidetza politikorako eskubideak gauzatzeko, EK-k eskatzen du herritar espainiarra izan behar dutela, eta horretarako nazionaltasuna beharko da, 13.1 art.

Dena den, muga hauetaz at, gainerako eskubide eta askatasunekiko
 landu beharreko aukera ikusten da, atzerritarrak diren etorkinen betebeharrak eta eskubideak bideratzea, bizi diren tokiko herritar izan daitezen.


Esaterako, Udalerri mailan, legeak aurreikusten ditu parte hartze hau bideratzeko aukerak (Ley de Bases del Régimen Local). Herritar izateak, ekarri beharko luke bizitza publikoan parte hartzeko aukera.


Oinarri honekin, integrazioaren bidean neurriak hartu beharko dira, gizarte kohesionatua lortzeko. Kontzeptu guzti hauen esanahia zehazteko kontutan hartu behar da kulturartekotasunarena gidalerro gisa.
2.- Integraziorako planak / Planes de integración


Gaur egun aipagarri dira immigrazioaren harira, eman diren planak eremu lurraldetar desberdinetan: Estatu mailan, Euskal Autonomia Erkidegoaren mailan edo eremu lokalean.


Plan hauek gobernuak (zentralak, autonomikoak, lokalak) emandako dokumentuak dira, izaera politikoa dutenak, ez dute arau juridikoaren lerrunik. Bertan jasotzen dira gobernuak dituen proiektuak, botere publikoen jarduera bideratzeko. Izaera programatikoa dutela esan ohi da.


Oro har, Plan hauen guztien helburua da immigrazioaren ondorioz etorritako etorkinak gizartean (eremu estatalean, edo autonomikoan nahiz lokalean) integratzea eta gizartean kohesioa lortzea
.

Zehazki Estatuak herritartasun eta integraziorako planetan
, jasotzen da integrazioa elkar moldatzeko eta egokitzeko prozesu bat dela (proceso de adaptación mutua y de acomodación). 

Integrazio prozesua konplexua da eta eremu anitzetan bideratu beharrekoa; herritar guztiengan du eragina, jatorriz bertakoak direnentzat, hala nola, jatorriz atzerritarrak direnentzat. Ezin da esan beraz, integrazioa bakarrik gutxiengoen ardura dela.  

Egungo gizarte pluraletan elkarbizitza normaltasunez bideratzea da lortu nahi dena. Integraziorako politikek helburu izango dute gizarte inklusibo bat bideratzea; gizarte horretako kide diren pertsona guztien eskubideak errespetatuz, justizia eta kohesiorako bidean. 


Hori lortzeko ekintzak aurreikusten ditu herritar guztientzako: bertakoak nahiz  etorkinak. Besterik beste, ekintzak egin dira migrazioaren fenomenoa aztertu eta gizartea sentsibilizatzeko; horrek eragin du fenomenoa gizartean hobeto ulertzea. 

Ekintza ugari bideratu da zerbitzu publiko nagusiak gizarte pluralaren eskarietara egokitzeko: bitartekari bidez (mediadores), interpreteak, profesionalen prestakuntza kulturartekotasunean, informaziorako materialen prestaketa, profil profesional berrien kontratazioa etab.


Fondoekin bultzatu da ezagutzak sortu eta hauek bideratu eremu zehatzetara (generación y transferencia de conocimientos). Dauden “praktika onak” jaso eta zabalduz.


Sustatu nahi da bertako nahiz etorkinak bilduko dituzten espazioak eratzea, hala nola bi biztanleriak sentsibilizatzeko jarduerak. Bultzatu dira ere, komunikabideetan immigrazioari ematen zaion tratua hobetu nahi dituzten proiektuak. 


Oro har bilatu nahi da, aipatutako eremuetan kulturartekotasunaren ikuspegia barneratzea. 

Hori lortzeko bultzatu da: 
a) kulturartekotasunaren eremurako profesionalak prestatzea (irakasleria, gizarte-langileak, hezitzaileak, administrazioko pertsonala) edo figura berriak sortzea: kulturartekotasun eremuko hezitzaileak, bitartekariak etab. 
b) Sentsibilizaziorako programak
c) Elkarbizitza bideratzeko ekintza bereziak 
d) Eremu espezifikoetan (hezkuntza, enplegua, etxebizitza, osasuna etb.) presente edukitzea kulturartekotasunaren ikuspegia
.

Plan hauek gauzatzeko, aurreikuspen ekonomikoak jasotzen dira. Aipatzekoa da, aurreikusitako fondoak sarritan, mugatuz joan direla. Intebertziorako eremu desberdinak jasotzen dira: etorkinen harrera (acogida), hezkuntza, enplegua, etxebizitza, zerbitzu sozialak, inklusioa, elkarbizitza, osasuna, haurtzaro eta gaztaroa, genero gaiak, partaidetza eta herritartasunerako hezkuntza (educación cívica).

Plan hauek Estatuko gobernu zentralak emandakoa badira ere, aurreikusitako eremuetan ekintzak bideratzeko fondoak bideratu dituzte Autonomia Erkidego eta Udalerrietara. Aurreikusten dira ere, gizarte zibilak (sociedad civil), edo “hirugarren sektore” deitu ohi denak (tercer sector), alegia elkarte eta fundazio pribatuek, edo gobernuz kanpoko erakundeek (ONG) aipatutako eremuetan egiten dituzten ekintzen finantziazioa.

Estatu zentraletako aurreneko bi Plan estrategikoetan garrantzi berezia eman zaio plana egiterakoan eman den partaidetzari, instituzio eta gizarte zibilaren artean. Nolabait indartu nahi izan da arazoarekin lotura zuzena duten sektoreen partaidetza. Azpimarratzekoa da ere, etorkinen artean sustatzen ari den asoziazionismoa. 

Hau dena kontutan hartuta, esan beharrekoa da, aipatutako ekintzekin batera, urtero jasotzen den diskriminazio eta arrazakeriako kasuak ugariak direla. Horien berri hainbat organismok jasotzen du. Horien artea, Tratu berdintasuna eta Diskriminazio eza sustatzeko Kontseiluan
, aipatzekoa ere OBERAXE organismoa
. Diskriminazio kasu horietako % 60a eremu publikoan gertatu ziren
. Horri aurre egiteko, eskubide eta askatasunen egikaritza bideratzeko, ezinbesteko ikusten da eremu publikoko langileak formatzea eta diskriminazioren kontrako borroka gidalerro gisa hartzea politika publiko nahiz legeria zehazterakoan. 

Estatu zentralaren Planarekin batera, Autonomia Erkidegoetako planak ere badaude, eremu lurraldetar horietan integraziorako politikak garatuz dituzten eskuduntzen eremuan. 2001.urtetik aurrerakoak dira ia AE-etako Plan gehienak.  Aitzindarien artean, aipatzekoa da, etorkin kopuru handienak zituzten AE-k zeudela. Esaterako,  Kataluniak bere aurreneko plana 1993-2000 urteetarako eman zuen.


Plan hauen egitura antzerakoa izan ohi da. Eredu gisa hartuko dugu Euskal Autonomia Erkidegoak emandakoak
. Eman diren azkeneko bi Planen artean, 2007-2009, eta 2011-2013koa agerian gelditzen da aurreneko biak, nolabait esateko, hazkunde ekonomikoko eremu batean eman zirela, hirugarrena ordea, krisi ekonomikoa eta enplegu gutxitu deneko eremu batean emandako da; gainera egin zenetik hona egoera are gehiago gogortu da. Oro har, lanean dauden atzerritarren kopurua jaitsi egin da, langabetuena igo, eta populazio ez-aktiboa, ere gehitu egin da (azken urtetan, esaterako familia berriz elkartzearen haritik (reagrupación familiar) etorritako emakumeen kopurua dela eta.

Oro har, Plan hauetan, lehen zatia deskribapenekoa da: immigrazioaren errealitatearen inguruko datuak; kopuruak, estatistika-datuak, diru-sarrerak euskal gizartearen jarrera, etorkinen partaidetza erakunde eta gizartean. 

Azpimarratzekoa da, III. Planean adierazten denez (33.or.), integrazioari begira autoktonoen artean, nagusitzen den jarrera dela populazio immigranteari dagokiola nagusiki, bertako elkarbizitzara egokitzeko esfortzua egitea (horrela pentsatzen omen du galdetuak izan direnen %79.8). Oro har, nabaritzen da populazio autoktonoak integrazioa eta elkarbizitza bideratzeko ikuspegiak joera asimilazionista duela. 
Dena den, eta aldi berean, aipatzekoa da ere populazio autoktonoak erakusten duen tolerantziarako indizea, hain zuzen immigrazioaren onarpena adierazten duena; izan ere, 2011ko datuak aurreragoko urteetakoak baino altuagoak dira, % 57.15.


Immigranteei dagokienez, %20 inguruk adierazten du arrazakeria edo xenofobiarekin lotutako esperientziak jasan dituela; bereziki Sahara Azpiko eta boliviarren aldetik. Ildo berean %28.6ak moduren bateko diskriminazioa jaso du. III Planean adierazten da (38. or.) kontutan hartu beharreko datuak direla gizartean zabaldu ez daitezen.

Orokorrean egiten den balorazioa gai honetan zera da, krisiaren eraginez immigrazio tasak ez direla handituko, baino jadanik etorritakoak geldituko direla. Horrela hasera batean politika publikoak bideratu baziren immigranteen harrera (acogida) bideratzera, orain integrazioa eta dibertsitatearen kudeaketa (gestión de la devirsidad) izan behar dutela politika horien ardatza. 
Ildo honetan hezkuntza eta enplegua dira erronka nagusiak: enplegua 1. belaunaldiko emigrantearentzat, eta hezkuntza bere seme-alabentzat. Tamalez, hezkuntza-eremuan oro har dagoen eskola-porrota nabaria bada (%25 inguru estatu espainiarrean eta %15 Euskadin), ikasle immigranteen portzentajea % 15 altuagoa da. Bigarren belaunaldien ahuldadea kroniko gerta ez dadin neurriak hartu behar dira, aurrera begira gizarte kohesioa arriskuan ez jartzeko (39.or).

Immigrazioaren eremuko araudia jasotzen dute ere: EK-n, nazioarteko eta Europar Batasunaren eremuan, Estatuko ordenamenduan, Autonomia Erkidegoan. Oro har esan dezakegu, lantzen diren materiaren nolakotasuna dela eta, oinarrizko legeria ematea Estatu zentralari dagokiola, baino euskal AE badela ere eskudun, bere eskuduntza eremuan, Plan hauetan, lantzen diren gaien inguruan garapenerako legeria eta egikaritzarako araudia emateko.


Planek zehazten dituzte ere, dituzten helburuak: Euskal AE-ko etorkinen integrazioa, eta elkarbizitza bideratzea da nagusiki, berdintasuneko egoeran. Horretarako interbentzio eremu anitz jaso ohi dira: lan eremua, gizarteratzea, sanitatea, etxebizitza, hezkuntza, kulturartekotasuna, sentsibilizazioa, besterik beste. Helburu horiek bideratzeko subjektu aktiboak: Eusko Jaurlaritza (eskudun diren sail guztiekin), Foru Aldundiak, Euskal Udalerriak eta gizarte zibila.


Azkeneko Planak bereziki azpimarratzen du:

- Euskal Administrazio eremu desberdinetan (Eusko Jaurlaritza, Diputazio eta Udalerrietan) ezinbestekoa da integrazio eta elkarbizitzara zuzenduta egongo den politika publikoak sustatzea. 


Ezinbestekoa da ere, Administrazio desberdinak beraien artean lankidetzan aritzea, baita Administrazio bakoitzeko arlo desberdinak ere. Horiek, era berean, herritarren jarduerekin uztartu beharko dira.

- Enplegua eta hezkuntza integraziorako bide nagusi da, horrela bideratuko da erabateko herritartasuna (ciudadanía plena).

Krisialdi garaian enplegurako bidea zaildu egin da. Hori hala izanda, immigranteentzat bideratu beharko lirateke enplegurako aukerak, kolektibo gisa dituzten zailtasunak (formazioa, hizkuntzak, legezko egoera, kulturazkoak) gainditzen saiatuz.


Hezkuntza eremuan, jatorri immigrantea duten ikasleek zailtasun handiagoak izaten dituzten ikasketak egoki bideratzeko. Hori gainditzeko neurriak hartzea ere helburu da.
- Integrazioa eta herritarren arteko elkarbizitza lortzeko, ezinbesteko ikusten da immigranteei sarrera ematea, bertakoen parte-hartzea eremutan. Ildo horretan aipatzekoak dira immigranteen elkarteen zeregina.

- Integrazioa bideratzeko, berdintasuna eta diskriminazio eza ezinbestekoa da. Ildo horretan arrazakeria eta xenofobiaren kontrako jarduera azpimarratu behar da. 


Ikuspegi bitartez, Immigrazioaren Euskal Behatokia
, gai hauen berri izan dezakegu; izan ere, azken urteetan hazi egin da herritarren kopurua, kontsideratzen duena immigrazioa arazo bat dela Euskadin. Ezinbesteko ikusten da Administrazio publikoetatik planteamendu inklusiboak sustatzea, tratu berdintasuna eta diskriminazio ezaren inguruan sentsibilizazio-programekin lan eginez.

Kontutan hartzekoa da II Planean, guretzat oinarrizko diren hainbat kontzeptu zehazten direla. Esaterako
: integrazioa, kulturartekotasuna, hiritartasun inklusiboa, besterik beste.

Aipatzekoa da, Plan hauek jasotzen dituzten gabezien artean: Planak egiterakoan etorkinen partaidetza eskasa izan dela; hain zuzen Europar Batasunak irizpide bat eman zuen
. Egotzi zaie ere, orokorregiak direla aurreikusten diren interbentzioak. Gainera, sarritan, Planetan ez da jasotzen aurrekontuko diru-hornidurarik.

Integraziorako Planekin amaitzeko, aipatzekoak dira ere udalerri mailan egin diren Integraziorako Plan munizipalak. Izan ere, etorkin kopuru handia dagoen udalerrietan, ezinbesteko ikusi du Administrazioak integraziorako planak egitea
. Dena den, zenbait kasutan, udalerriak txikiak direnean Planak eskualde mailan ere egin dira, udalerri desberdinak beraien artean, nahiz Autonomia-administrazioarekin, elkarlanean arituz
.

Adierazi izan da, hobetzeko dagoela eremu lurraldetar desberdinetakoak diren Integrazio Planen koordinazioa. 


Aipagarri da, integraziorako neurrien artean, Gobernu zentralak 2005. urtean sortu zuen fondoa, “Fondo de Apoyo a la Acogida e Integración de Inmigrantes así como al Refuerzo Educativo de los mismos”. Fondo honen helburuen artean dago migrazio gaietan eskudun diren Administrazio eremu desberdinen lankidetza, kooperazioa bideratzea. Une honetan fondo honek 6. edizio izan ditu; hasieran 120 miloi eurorekin hasi zen, eta 200 miloi eurotara irits bazen ere ( 2007, 2008, 2009), 2010ean 10 miloi eurora jaits izen eta 66.6 milioira 2011rako, eta 2012rako, Krisiaren eraginez emandako murrizketen ondorioz desagertuko zela adierazi zen. Neurri hauek, larriki mugatuko dute legezko etorkinen integrazioa
.

Ildo honetan aipatzekoa da Euskal Herriko Autonomia Erkidegoan dagoen III Plana Immigrazio, herritartasun eta Kulturartekotasunarako Elkarbizitza deritzona (III Plan Vasco de Inmigración, Ciudadanía y Convivencia Intercultural.
3.- Educación intercultural / kulturartekotasunerako hezkuntza


Ikusitakoaren arabera, kulturartekotasunak (UNESCO-ren Konbentzioa, 2005
, edo Europako Kontseiluak emandako Liburu Zuriaren arabera, 2008) irizpide batzuk adierazten ditu, kultura anitzeko gizarteetan elkarbizitza bideratzeko:

· Gizartean dauden kultura identitate guztien aitorpena berdintasuneko egoeran
·  Kultura arteko elkarrizketa, horien arteko harremana bideratzeko
· Identitate desberdinen artean errespetua
· Eta elkarbizitzarako aukera berrien eraikuntza

Beti ere, kulturartekotasunak muga izango du oinarrizko eskubideen errespetuan, hala nola zuzenbide-estatu eta printzipio demokratikoen oinarrietan. 


Ikusi dugun moduan, integrazioak, bereziki etorkinen integrazioak egokitzapen bat eskatzen du, interakzio bat, ez bakarrik etorkinentzat, baita harrera-gizartearentzat ere, bertakoentzako alegia.


Batetik, hasteko, etorkinek harrera-gizarteko hizkuntza ezagutu behar dute, hori gabe ia ezinezko da integrazioa. Bide batez, aipatu den konstituzio-itunari dagokionez, sistemaren oinarrizko elementuak ezagutu behar dituzte.


Identitate desberdinen arteko elkar errespetua eta elkarrizketa bideratzeko, ezinbesteko da elkar ezagutzea, eta horretarako eremu ezin hobea izan daiteke hezkuntza-sistema. 


Hori bideratzeko batetik etorkin diren helduentzako formazio-ikastaroak bideratu daitezke. Bigarren belaunaldiei begira, integrazio edo inklusioari begira, hezkuntza-sistemari egozten zaio horren ardura.   


Hezkuntza-sistemak ikasleei igorri behar dizkien edukien artean daude gizarte plural batean elkarbizitza baketsua bideratzeko ezagutzak, hala nola:
· giza eskubideei errespetua, denentzako berdintasuneko egoeran

· pertsona ororen duintasuna eta berezko identitatearen errespetua

· harrera-gizartean oinarrizko diren elementuen ezagutza: hizkuntza, kultura besterik beste

· gizartean parte diren gainerako identitateen ezagutza.


Eduki hauek hezkuntza-planetan jasotzen dira. Batzuetan zuzenki, egingo da esaterako irakasgai berezien bitartez: educación para la ciudadanía / herritartasunerako hezkuntza, edo giza hezibidea deitzen diren irakasgaien bitartez. Bestetan zehar-lerroen bitartez, transversalmente, bestelako irakasgaietan, eduki horiek landu ohi dira.

Helburu hau lortzeko, batera jardun behar dute hezkuntza-eremuan elkartzen diren subjektu guztiak:

· Hezkuntza-administrazioa, esaterako ikasketa-planak egiterakoan, edo behar diren baliabide pertsonal edo materialak egokituz.

· Ikastetxea bera, bertako komunitatea inplikatuz

· Irakasleak ere, ezinbesteko dira. Baita zuzendaritza-taldea ere

· Ikasleak eta familiak


Beharrezko ikusten da irakasleria prestatuta egotea hezkuntza inklusibo deitu ohi dena bideratzeko. Horretarako prestakuntza behar dute.


Bide batez, eremu hauetan badaude praktika onak deitu ohi direnak. Horien artean: talde interaktiboak eratzea, harrera programak egitea ikasle berrientzako, eskolan bizikidetza-planak egitea, kultura arteko bitartekaritza programak bideratzea, dibertsitatea edo aniztasuna lantzeko programa bereziak martxan jartzea, besterik beste.

Ikastetxeek bere hezkuntza-proiektuen bitartez, aurreikusi dezakete zein izango den gai honi emango zaion tratua.


Egun erabiltzen den terminoa hezkuntza inklusiboarena da. Alegia, ikasle guztiak bere diferentzian, barneratuta sentitu daitezela hezkuntza komunitatean, beti ere aipatu ditugun sistemaren oinarri diren elementuak ezagutu eta errespetatuz.


Bide batez, sistema juridikoaren oinarri diren elementuak interpretatu behar dira kulturartekotasunaren irizpidea kontutan edukita. Beraz, elkar ezagutza horrek ekarriko du kontzeptu eta soluzio berrien eraikuntza elkarbizitza bideratzeko.


Hezkuntza-sistemako oinarrizko araudia honela sistematizatu dezakegu, 2. ikasgaian aztertu dugu iturrien gaia kontutan hartuta:
- EK-ko 27. artikulua da espezifikoa, propioki hezkuntza eremuko oinarrizko eskubideak, betebeharrak eta bestelako zutabeak jasotzen dituenak.


Dakigun moduan, artikulu hau interpretatu behar da EK-ko oinarrizko elementuak kontutan hartuta ( 1.1, 3, 9.2, 10.1, 16)

- Bide batez, oinarrizko eskubide hauek modu egokian interpretatzeko, kontutan eduki beharrekoa ditugu Estatu espainiarrak sinatu dituen nazioarteko tratatuak. 


- Declaración universal de DDHH 

- Pacto de derechos económicos, sociales y culturales


- Declaración de los derechos del niño

Besterik beste.

· Hezkuntza eremuko oinarrizko eskubide horiek garatuz, Estatuak oinarrizko legeria eman du: LOE (2006) eta LODE (1985). 2013 bukaeran onetsitako LOMCE-k aldatu egin ditu LOE eta LODEko hainbat artikulu, aldaketa nabarmenak sartuz. 
· Euskal Autonomia Erkidegoaren eremuan, Euskal Eskola Publikoaren Legea

· Legeria garatuz, mailaz beheragoko araudia dago, erregelamenduak. Esaterako ikasketa-planak aitortzen dituzten Errege Dekretuak.


Hezkuntzaren eremuan, adin txikikoekin batera, kontutan hartzekoa izango da etorkin diren pertsona helduentzako hezkuntza. Batetik, harrerako gizarteko hizkuntza, ohiturak eta bestelako edukiak ezagutu ahal izateko. Baita lanbide heziketa lortzeko bidean.


Ikastetxe guztiek dituzten baliabideak (pertsonal eta materialak) egokitu behar dituzte, kulturarteko elkarbizitza bideratzeko. 

Hezkuntza-komunitatearen partaidetza bideratzea, aukera bat izan daiteke. Ikastetxean dauden partaidetza-organoen bitartez sarrera eman daiteke ikastetxean gertatu daitekeen dibertsitateari.

Hezkuntza-sistema ezinbesteko eremua da, belaunaldi berriek formazioa, prestakuntza jaso dezaten, hauek hezteko indarrean den gizartean oinarrizko ikusten diren elementuetan.

3.- Kulturarteko bitartekotza (Mediación intercultural)

Kontutan hartu behar da, egungo gizarte multikulturaletan, integraziorako bidean, kultura, ohitura, tradizio, erlijio anitzeko etorkinen presentziarekin, sarritan bertakoekiko egoera berdintasunekoa ez denean, elkarbizitza ez dela erraza izaten eta gatazkak sortzen direla harrera-gizarteko biztanleriarekin.


Aipatu dugun moduan, integraziorako bidean, elkarren artean komunikazioa egotea ezinbesteko da. Diferentziak errespetatu behar dira aurreiritzi eta estereotipoen indarra gutxituz. Bide horretan, baliabide aberasgarritzat kontsideratzen da kulturarteko bitartekotza
. Gizartean esku-hartzeko baliabide bat da eremu desberdinetan erabili daitekeena: sanitatean, familian, lanean, hezkuntzan besterik beste.

Harrera-gizartean, etorkinen integrazio-prozesuan sortu daitezkeen behar zehatzei erantzuteko tresna baliagarritzat hartzen da. Inguruko estatuetan badu bere tradizioa, eta baliabide eraginkortzat jotzen da biztanleria autoktono eta etorkinen arteko elkarbizitza bideratzeko.


Oro har, bitartekotza hauetan, hirugarren pertsona baten tartekaritza bidez etnokulturalki desberdinak diren alderdiak elkarren artean gerturatzea lortu nahi da; elkarren artean komunikatu, ulertu eta elkar aitortuz. Azken helburua izango da elkarbizitza bideratu, gatazkak arautu eta erakundeak egokitu.


Hain zuzen, helburuaren arabera bitartekotza izan daiteke:

· Prebentziorako: kultura-kode desberdineko pertsonen arteko komunikazioa eta elkar-ulertzea bideratzeko

· Errehabilitaziorako: kultura-gutxiengo eta gizartearen gehiengoaren arteko gatazkak konpontzeko edo gutxiengoen eremukoan sortutakoak bideratzeko

· Eraldaketarako: arau, ohitura, eta ikuspuntu partikularrak gaindituz, berriak diren arau eta harreman ereduak sortzea, alderdien artean adosteko

Kulturarteko bitartekaritzak printzipio gidari batzuk ditu: konfidentzialtasuna, neutraltasuna, elkarrizketa, jarrerak gerturatzea, alderdien prestutasuna gatazka heltzeko.

Aipatzekoak dira Andaluzia, Katalunia, Madril edo Euskal Herriko Autonomia Erkidekoak gai honetan aitzindari izan direnak.
4. Eskubide gatazka aurrean: ponderazioa (haztatu), egokitzapena eta proportzionaltasuna

Eskubide arteko gatazken aurrean, saiakera desberdinak egon daitezke hauek bideratzeko.

Hainbat kasutan ez da posible izango gatazka bideratzea eremu judizialetik at. Eskubide arteko gatazkak daudenean, eta hauek oinarrizko eskubideak badira, hierarkiaren printzipioak ez du adieraziko zein eskubidek duen lehentasuna. 


Kasu hauetan, jurisprudentziatik zenbait irizpide atera ditzakegu: ahal den neurrian, gatazkan dauden oinarrizko eskubideen egikaritza bateratua ahalmenduko duen ebazpenen alde egingo da. Horretarako eskubide arteko ponderazioa eman beharko da; alegia eskubideak haztatu eta ikusi era aukerarik badagoen bata guztiz ezeztu gabe, bestearen egikaritza bideratzea.


Ahal den neurrian gatazkan dauden interesak egokitzeko saiakera egin behar da, beti ere horrek eragiten duen zama alderdi batentzat bidegabeko ez bada (justa acomodación sin carga indebida esaera jarraituz). 

Dena den, horrelakorik ez bada posible, kontutan hartu beharrekoa izango da, eskubide bat besteari gailentzerakoan, proportzionaltasunaren printzipioa kontutan hartu beharrekoa dela. Alegia, eskubide bati lehentasuna ematerakoan lortzen den onura proportzionala izango da sakrifikatu den eskubideak eragin duen kaltearekiko.

Oro har, auzitegietatik kanpo ere, printzipio hauek kontutan hartzekoak diren irizpideak eskaintzen dituzte eskubide arteko gatazkak ematen direnean irtenbidea lortzeko ildoan. 

� Convención sobre protección y la promoción de la diversidad de las expresiones culturales. Paris, 2005eko urriaren 20a. UNESCO-k onetsitako Konbentzioa. Bertako 4. artikuluak jasotzen ditu zenbait definizio, horien artean, “(…) 8.- Interculturalidad: La <interculturalidad> se refiere a la presencia e interacción equitativa de diversas culturas y la posibilidad de generar expresiones culturales compartidas, adquiridas por medio del diálogo y de una actitud de respeto mutuo”.


	2. artikuluan jasotzen dira Konbentzioaren Printzipio nagusi edo gidariak. Horien artena, 1.enak adierazten du kultura aniztasunaren mugak. Zehazki:


(…) Art. 2 1. Principio de respeto de los derechos humanos y las libertades fundamentales: Sólo se podrá proteger y promover la diversidad cultural si se garantizan los derechos humanos y las libertades fundamentales como la libertad de expresión, información, comunicación, así como la posibilidad de que las personas escojan sus expresiones culturales. Nadie podrá invocar las disposiciones de la presente Convención para atentar contra los derechos humanos y las libertades fundamentales proclamados en la Declaración Universal de Derechos Humanos y garantizados por el derecho internacional, o para limitar su ámbito de aplicación”. 


� Carta de los Derechos Fundamentales de la Unión Europea. 


Art. 21. No discriminación 1. Se prohíbe toda discriminación, y en particular la ejercida por razón de sexo, raza, color, orígenes étnicos o sociales, características genéticas, lengua, religión o convicciones, opiniones políticas o de cualquier otro tipo, pertenencia a una minoría nacional, patrimonio, nacimiento, discapacidad, edad u orientación sexual.


Art. 22. Diversidad cultural, religiosa y lingüística. “La Unión respeta la diversidad cultural, religiosa y lingüística”.


� Pacto internacional de derechos civiles y políticos, 27. art. “En los Estados en que existan minorías étnicas, religiosas o lingüísticas, no se negará a las personas que pertenezcan a dichas minorías el derecho que les corresponde, en común con los demás miembros de su grupo, a tener su propia vida cultural, a profesar y practicar su propia religión y emplear su propio idioma”.


� Para la � HYPERLINK "https://definicion.de/sociologia/" �sociología�, la cohesión social es el sentido de pertenencia a un espacio común o el grado de consenso de los integrantes de una � HYPERLINK "https://definicion.de/comunidad" �comunidad�. De acuerdo a la interacción social dentro del grupo social, habrá una mayor o menor cohesión.


	Una sociedad igualitaria y justa tendrá un alto grado de cohesión social, ya que sus integrantes forman parte de un mismo colectivo con intereses y necesidades comunes. En cambio, si la � HYPERLINK "https://definicion.de/sociedad" �sociedad� tiene una gran desigualdad, no habrá cohesión y los ciudadanos tendrán conductas enfrentadas.


	Ikus. � HYPERLINK "https://definicion.de/cohesion" ��https://definicion.de/cohesion� 


� Minoria edo gutxiengoen inguruan definizio bat emango behar bagenu, Llamazares irakasleak, Derecho de la libertad de conciecia, vol II, Civitas, 2011, or. 708 hur., emandakoa jarraituko dugu: “sean o no territoriales, los grupos integrados por ciudadanos nacionales o no que tiene características comunes, raza y/o religión y/o lengua y/o tradiciones comunes y/o costumbres sociales que los diferencian de la mayoría dominante, que viven esas características comunes como parte integrante de su identidad, que se sienten solidarios en razón de ellas y, explícita o implícitamente, están decididos a conservarlas y fomentarlas en condiciones de igualdad, de hecho y de derecho, sin separarse del resto de la población”.


	Ildo berean, gutxiengo terminoa luzatu daiteke immigrazioaren eraginez, aipatutako berezitasun komunak dituzten taldeei ere.


� RODRÍGUEZ GARCÍA, JMª, Derecho Eclesiástico del Estado. Manual de Grado. Honetan, 18. ikasgaiak Las minorías culturales du izena, or. 406 eta hur.


Aipatzekoa da ere, LLAMAZARES FERNÁNDEZ, D., Derecho de la Libertad de Conciencia vol II. Libertad de conciencia, identidad personal y solidaridad. Thomson-Civitas, 2007, Kapitulu bat du “Minorías e inmigración” izenburuarekin, or. 753 eta hur.


� DE LUCAS, J. hainbat lan ditu ildo horretan. Esterako, e-gelan, “Hacia una ciudadanía europea inclusiva. Su extensión a los imigrantes”. Revista Cidob d´afers internacionals 55, 2001. � HYPERLINK "http://www.cidob.org" ��www.cidob.org� 


� LLAMAZARES FERNÁNDEZ, D., op cit. or. 759, autoreak jasotzen du contrato de integración delakoa.


� Gai honetan, kontutan hartu beharko da Espainian dauden atzerritarren eskubide eta askatasunak arautzen dituen 4/2000 Lege Organikoa (“Ley de extranjería” deitu ohi dena. E-gelan dago “Araudia” karpetan.


� Ikus aipatutako legeria, atzerritarrei buruzko eskubideei buruzko LO 4/2000 E-gelan dagoena. Bertan I Tituluan jasotzen dira eskubide eta askatasunak.


� Plan hauetan, hainbat erronka jasotzen dira: gure artean dauden etorkinenen integrazioa; legez kontrako immigrazioari aurre egitea; legezko immigrazioa lan merkatuaren beharretara egokitzea; lankidetza immigranteen jatorrizko herrialdeen garapenean.


� Gaur egun arte, 3 Plan eman dira: 1. Plana (2007-10), 2. Plana (2011-14), 3. Plana (2013-16). Eskuragarri E-gelan, edo interneten. 


� Informazio hau atera da: II Plan estratégico de ciudadanía e Integración, 9 eta hur. or.


� Interneten kontsultatu dezakezue:


Consejo de No Discriminación por Origen Racial o Étnico, Estatu Zentraleko Administrazioan, Ministerio de Sanidad, Servicios Sociales e Igualdad. 


Inmigrazio eta integrazioari buruz ere kontuan hartzekoa da Ministerio de empleo y seguridad Social aren inguruan dagoen Área de Inmigración delakoa. Bertan dokumentazio ugari dago inmigranteen integrazioari buruz. 


� OBERAXE Observatorio de Racimo y Xenofobia de España, Webgunea du.


� Ikus II. Plan Estratégico de Ciudadanía e Integración 2011-2014, 54 or.


Aipatutako Kontseiluak jaso dituen kasuetan nagusiki Administrazioaren eremuan eta segurtasuneko gorputzetan, modu honetan: “acceso a bienes y servicios (25%), cuerpos y fuerzas de seguridad (22%), empleo (20%), educación y vivienda ( 11 % respectivamente) y otros (servicios de salud, justicia, medios de comunicación y otros) con porcentajes más bajos.


� Euskal Autonomia Erkidegoak hiru plan izan ditu:


1.- I Plan vasco de inmigración, 2003-2005 


2.- II Plan vasco de inmigración, 2007-2009


3.- III Plan Vasco de inmigración, Ciudadanía y Convivencia Intercultural, 2011-2013


� HYPERLINK "http://www.gizartelan.ejgv.euskadi.net/r45-continm/es/contenidos/informacion/planes_estrategicos_inmigracio/es_planes/planes_estrategicos.html" ��http://www.gizartelan.ejgv.euskadi.net/r45-continm/es/contenidos/informacion/planes_estrategicos_inmigracio/es_planes/planes_estrategicos.html� 


� � HYPERLINK "http://www.ikuspegi-inmigracion.net/es" ��http://www.ikuspegi-inmigracion.net/es� 


� � HYPERLINK "http://www.gizartelan.ejgv.euskadi.net/r45-continm/es/contenidos/informacion/2497/es_2211/adjuntos/ii_plan_castellano.pdf" �http://www.gizartelan.ejgv.euskadi.net/r45-continm/es/contenidos/informacion/2497/es_2211/adjuntos/ii_plan_castellano.pdf�  Dokumentua E-gelan dago. Plan Vasco de Inmigración (2007-2009) 61-62 or.


� Justizia eta Barne Arazoen Ministroen Kontseiluak jada 2004. urtean printzipio batzuk onetsi zituen Integrazioaren eremuan. Horien artean 9.nak adierazten du, etorkinen parte hartzea prozesu demokratikoetan, hala nola integraziorako politika eta neurrien zehaztapenean, bereziki eremu lokalean, integrazioa errazten dutela.


     Ildo berean jarraitzen da 2014. urtean argitaratuta dagoen informazioa ikusita gobernu zentraleko web-ean. Ministerio de Empleo y Seguridad Social- aren barruan, Ára de inmigración delakoan dokumentazio asko dago ildo horretan. Oberaxe (Observatorio español de racismo y xenofobia) � HYPERLINK "http://explotacion.mtin.gob.es/oberaxe/inicio" ��http://explotacion.mtin.gob.es/oberaxe/inicio� 


� Aipagarri dira 2010.urtean Andaluzia mailan eman ziren Integrazio Planak auzoetan; helburu dute gizarte-kohesioa eta etorkinen integrazioa harrera-gizartean.


     Esperientzia hau 2011ri begira inplementatu da Kataluniako ondorengo hirietan: Badalona, Terrasa, Salt, El Vendrell eta Hospitalet.


Adib: ikusteko Tarrasako udalerriko web orrialdea


� HYPERLINK "http://www.terrassa.cat/Front/final/_YJxQFCkYh8wwxrcg1iDOKrLwSG7yOtvS_UcMJ4K2W9MqCVR2jKl_FA" ��http://www.terrassa.cat/Front/final/_YJxQFCkYh8wwxrcg1iDOKrLwSG7yOtvS_UcMJ4K2W9MqCVR2jKl_FA� 


� HYPERLINK "http://www.terrassa.cat/Front/final/_YJxQFCkYh8wnNxx4vm5jbTyMrSodntUSwBqHqs43eTOSiuSTNozQWg" ��http://www.terrassa.cat/Front/final/_YJxQFCkYh8wnNxx4vm5jbTyMrSodntUSwBqHqs43eTOSiuSTNozQWg� 


� Euskal Autonomia Erkidegoan aipatzekoak dira ondorengo udalerrietako planak: Arrasate, Azkoitia, Azpeitia, Basauri, Balmaseda, Barakaldo, Bergara, Bermeo, Bilbo, Donostia, Durango, Eibar, Erandio, Ermua, Hernani, Irun, Pasaia, Portugalete, Santurtzi, Gasteiz.


     Baita ere eskualdeko Planak, Busturialdea edo Lea Artibai-en. 


     Esaterako Donostiakoa, 2007 urtekoa.


� HYPERLINK "http://www.donostia.org/info/bienestarsocial/masinfo.nsf/voWebContenidosId/NT000009AE?OpenDocument&idioma=cas&id=S525084&cat=Planes&doc=D" ��http://www.donostia.org/info/bienestarsocial/masinfo.nsf/voWebContenidosId/NT000009AE?OpenDocument&idioma=cas&id=S525084&cat=Planes&doc=D� 


� Europako Kontseiluak 2008an berretsi zuen Immigrazio eta Asilorako Hitzarmen Europarra. Helburuen artean jasotzen da legezko diren etorkinen integrazioa.


� HYPERLINK "http://www.sosracismomadrid.es/web/blog/2012/04/02/sobre-la-eliminacion-de-67-millones-de-la-dotacion-al-fondo-de-integracion-de-inmigrantes" ��http://www.sosracismomadrid.es/web/blog/2012/04/02/sobre-la-eliminacion-de-67-millones-de-la-dotacion-al-fondo-de-integracion-de-inmigrantes� 


� Aipatzekoak dira UNESCO-k emandako hainbat Irizpide Kulturarteko Hezkuntzaren eremuan.


� HYPERLINK "http://unesdoc.unesco.org/images/0014/001478/147878s.pdf" �http://unesdoc.unesco.org/images/0014/001478/147878s.pdf� 


� Intereseko web gunea: � HYPERLINK "http://asmin.org/mediacion-intercultural" �http://asmin.org/mediacion-intercultural� 


Baita Gida hau: � HYPERLINK "http://www.accem.es/ficheros/documentos/pdf_publicaciones/guia_mediacion.pdf" �http://www.accem.es/ficheros/documentos/pdf_publicaciones/guia_mediacion.pdf� 

